
GOUVÈNÈ HOCHUL ANONSE PLIS KE 20 MILYON DOLA DISPONIB KOUNYE A 
POU FÈ AMELYORASYON NAN EFIKASITE ENÈJI AK ELEKTRIFIKASYON NAN 

LOPITAL ETA NOUYÒK YO  
  

Finansman disponib pou pwojè ki reyalize chemen inovan pou diminye itilizasyon 
enèji ak emisyon gaz ki lakòz efè sè nan lopital yo  

  
Pwojè yo pral ede diminye depans fonksyònman, ogmante konfò epi amelyore 

kalite lè andedan kay la  
  
  
Gouvènè Hochul anonse jodi a ke plis pase 20 milyon dola disponib kounye a pou fè 
amelyorasyon efikasite enèji ak elektrifikasyon nan lopital Eta Nouyòk yo atravè Defi 
Empire Building lan (Empire Building Challenge, EBC): Pwogram lopital yo (EBC: 
Hospitals), ki bay sipò pou pwojè amelyorasyon ki montre chemen inovan pou diminye 
itilizasyon enèji ak emisyon gaz ki lakòz efè sè sou plas. Anons jodi a pral ede diminye 
depans fonksyònman, ogmante konfò sou plas, epi amelyore kalite lè andedan kay tout 
pandan l ap gen yon enpak pozitif sou kominote a an jeneral ak anviwònman an.  
  
"Eta Nouyòk kontinye bay egzanp epi demontre bay rès peyi a sa ki posib lè ou envesti 
avèk kouraj nan enfrastrikti pwòp ki efikas nan konsomasyon enèji", Gouvènè Hochul 
te deklare. "Jodi a, n ap akselere chemen nou pou pi devan pandan n ap chèche 
modènize etablisman swen sante yo epi sipòte pasyan yo, fanmi yo ak kominote nou yo 
nan pakou yo pou byennèt kòm yon pati nan tranzisyon enèji pwòp la."  
  
 Pwogram EBC: Hospitals — ke Otorite Rechèch ak Devlopman Enèji Eta Nouyòk la, 
(New York State Energy Research and Development Authority, NYSERDA) administre 
a — bay finansman pou ede lopital yo simonte baryè ki genyen nan depans pou 
modènize sistèm enèji yo epi sipòte devlopman solisyon inovan ki ka repwodui nan 
etablisman swen sante atravè eta a.  
  
Prezidan ak Direktè Egzekitif Jeneral Otorite Rechèch ak Devlopman Enèji Eta 
Nouyòk (New York State Energy Research and Development Authority) la, Doreen 
M. Harris, te deklare, "Lopital yo fonksyone 24 sou 24 pou bay swen kritik bay 
Nouyòkè yo, sa ki fè yo pami bilding ki konsome plis enèji nan kominote nou yo. 
NYSERDA kontan anonse plis envestisman nan yon pwogram enpòtan konsa pou ede 
lopital yo balanse efò pou diminye konsomasyon enèji epi amelyore kondisyon sou plas 
ak swen ak konfò pasyan yo."  

Atravè pwogram lan, NYSERDA pral bay jiska 5 milyon dola bay lopital ki seleksyone 
pou konstriksyon ak enstalasyon solisyon evolitif e efikas a fèb emisyon kabòn, tankou 
elektrifikasyon sistèm bilding yo, pwojè preparasyon pou elektrifikasyon, ak pwojè 
efikasite enèji konplè ki pral pèmèt pou jwenn gwo rediksyon enèji ak kabòn. 
Enstalasyon elijib yo gen ladan lopital ki apwouve, ki egziste deja pou pasyan ki entène 
ki konsantre prensipalman pou bay pasyan yo swen medikal ak chirijikal akoutèm, 
tankou dyagnostik, tretman ak lojman pou pasyan ki etène yo.  
  
NYSERDA pral priyorize pwojè nan lopital ki sitiye nan kominote defavorize yo, jan 
Gwoup Travay sou Jistis Klimatik Nouyòk la defini l la, pou asire kominote yo benefisye 
solisyon enèji pwòp pwogram nan sipòte. Anplis de sa, sila ki fè pwopozisyon ke yo 
seleksyone yo ka elijib tou pou benefisye èd jiska 50,000 dola pou sipòte fòmasyon 
operasyon ak antretyen nouvo ekipman ak sistèm bilding enstale kòm yon pati nan 
pwojè yo.  
  
Pwopozisyon yo dwe soumèt anvan 15 septanm 2026, anvan 3è p.m. Ou ka jwenn yon 
lis konplè tout règ elijiblite ak tout kritè evalyasyon yo nan rezime apèl dòf lan sou sit 
entènèt NYSERDA isit la.  
  
NYSERDA pral òganize yon wèbinè enfòmasyon nan 22 avril, a 10 a.m. pou bay plis 
detay sou demann lan, kondisyon pwojè a ak pwosesis aplikasyon an. Moun ki enterese 
yo ka kontakte EBChospitals@nyserda.ny.gov pou plis enfòmasyon.  
  
Komisè Sante Eta Nouyòk, Doktè James McDonald, te deklare, "Li enpòtan anpil 
pou lopital nou yo gen enfrastrikti ki bay pasyan y ap sèvi yo swen konfòtab, an sekirite 
epi ki ekselan. Mwen felisite Gouvènè Hochul ak NYSERDA paske yo mete resous 
disponib pou kominote nou yo ki pral pèmèt yo fè amelyorasyon ki vize amelyore kalite 
lè andedan kay la, efikasite enèji ak eksperyans pasyan an jeneral."  
  
Komisè Depatman Konsèvasyon Anviwònman Eta Nouyòk, Amanda Lefton, te 
deklare, "Lopital nan Eta Nouyòk yo bay swen esansyèl pou plizyè milyon Nouyòkè 24 
sou 24. Envestisman 20 milyon dola sa a ki fèt pa NYSERDA a pral ede lopital yo, sitou 
sa yo k ap sèvi kominote defavorize yo, modènize enfrastrikti yo ak solisyon ki pa 
pwodui anpil kabòn, sa ki diminye polisyon klimatik, diminye depans fonksyònman, epi 
amelyore kondisyon pou pasyan yo ak anplwaye yo san distenksyon. Anba lidèchip 
Gouvènè Hochul la, Nouyòk kontinye demontre ke tranzisyon enèji pwòp la ak byennèt 
kominote yo mache men nan men."  
  
Prezidan Komisyon Fonksyon Piblik Eta Nouyòk la Rory Christian, te deklare, 
"Anons finansman jodi a se youn nan plizyè egzanp pozitif ki montre kijan lidèchip nan 
tout ajans yo ka lakòz plis sekirite, fyabilite, ak benefis anviwònmantal pou konsomatè 
yo. Lopital yo pa sèlman ofri sèvis esansyèl, men antanke bilding ki konsome anpil 
enèji, yo enpòtan tou pou adrese emisyon nan yon sektè ki rete youn nan pi gwo 
kontribitè nan emisyon gaz ki lakòz efè sè nan tout eta a. Komisyon an felisite Gouvènè 

Hochul ak NYSERDA pou fason estratejik y ap sible resous enpòtan yo kòm yon pati 
nan pwogrè kontinyèl nan direksyon objektif klima eta a yo."  
  
Amy Nickson, Vis Prezidan Prensipal Asosiyasyon Swen Sante Eta Nouyòk la, te 
deklare, "HANYS remèsye Gouvènè Hochul pou angajman kontinyèl li anvè 
modènizasyon lopital yo. Nou apresye anpil sipò kontinyèl eta a pou pwojè 
amelyorasyon sa yo ki santre sou enèji, paske diminye konsomasyon enèji ak emisyon 
se yon objektif manm nou yo pataje. Nou pa ka tann pou wè enpak pozitif nou konnen 
pwojè sa yo pral genyen sou lopital nou yo ak kominote y ap sèvi yo."  
Anons jodi a apiye sou lansman ak siksè pwogram EBC: Hospitals la an mas 2025 la. 
NYSERDA prevwa anonse prim yo pou premye faz pwogram lan nan fen ane sa a.  
  
Senatè Eta a Kevin Parker te deklare, "Envesti nan lopital nou yo se finalman yon 
envestisman nan kominote nou yo. Pwogram tankou Empire Building Challenge for 
Hospitals yo asire ke etablisman swen sante yo, sitou sa yo ki sèvi katye ki pi vilnerab 
nou yo, gen resous yo bezwen pou modènize, vin pi efikas nan domèn enèji, epi bay 
espas ki pi an sekirite ak an sante pou pasyan yo ak anplwaye yo. Amelyorasyon sa yo 
pa sèlman pral ede diminye depans, men tou, yo pral ranfòse kapasite lopital nou yo 
pou satisfè bezwen kominote y ap sèvi yo ki toujou ap chanje, kounye a ak alavni."  
  
Manm Asanble Didi Barrett te deklare, "Dekabonize gwo enstalasyon tankou lopital 
yo se yon pati enpòtan nan rediksyon anprent kabòn Eta Nouyòk la, epi li esansyèl pou 
nou bay lopital nou yo resous pou yo fè amelyorasyon efikasite enèji sa yo. Mwen 
felisite Gouvènè Hochul ak NYSERDA paske yo mete 20 milyon dola finansman sa a 
disponib epi mwen ankouraje lopital yo atravè eta a pou yo aplike."  
  
Pwogram EBC: Hospitals la se yon ekstansyon Defi Empire Building Eta a ki reyisi a, ki 
te sipòte epi demontre apwòch renovasyon ki ba an kabòn, ki ka repwodui, ki posib 
ekonomikman e ki ka grandi nan gwo bilding ki deja egziste. Pwogram sa yo avanse 
angajman Gouvènè Hochul pou dekabonize bilding yo, ki se youn nan sous ki pi 
enpòtan nan emisyon gaz ki lakòz efè sè nan Eta Nouyòk. Atravè pwogram NYSERDA 
ak sèvis piblik yo, yo te envesti plis pase 5.6 milya dola pou dekabonize bilding yo epi 
sipòte teknoloji chofaj ak refwadisman totalman elektrik epi ki gen gwo efikasite.  
  
Pwogram sa a finanse atravè Inisyativ Rejyonal sou Gaz a Efè Sè (Regional 
Greenhouse Gas Initiative, RGGI) ak Lòd pou Efikasite Enèjetik ak Elektrifikasyon 
Bilding 2025 Komisyon Sèvis Piblik (Public Service Commission, PSC) Eta Nouyòk la 
sou Efikasite Enèji ak Elektrifikasyon Bilding 2025 la, ki finanse pwogram devlopman 
mache nan tout Eta a soti 2026 rive 2030.  
  
Ajanda Klimatik Eta Nouyòk  
Ajanda klimatik Eta Nouyòk egzije yon tranzisyon ki bon mache epi ki jis vè yon 
ekonomi enèji pwòp ki kreye djòb ki soutni fanmi, fè pwomosyon kwasans ekonomik 
atravè envestisman ekolojik, epi dirije yon minimòm 35 pousan nan benefis yo bay 
fanmi ki defavorize yo. Nouyòk ap pouse yon seri efò pou kreye yon ekonomi a zewo 
emisyon vè 2050, ki enkli nan sektè enèji, konstriksyon, transpò, ak dechè. Eta a ap 

travay tou pou debouse fon istorik 1 milya dola pou Pwogram Avni Dirab (Sustainable 
Future Program) la, ki pral bay finansman sible pou diminye emisyon, diminye depans 
enèji nan kay yo, epi ankouraje kwasans djòb vèt yo.  

